MOMBE’UPY TETANGUERA RESAIRA

NE’E YPY

Tesai ha'e petei derecho humano tenonderéditegua; avei ha'e petei tema social
(Aande jeiko onondive rehegua), econdmico (herekopy rehegua) ha politico (Estado
rembiapo rehegua). Juavyreko, mboriahu, Aemonda, mbarete jeporu ha joja’y: ko’ava
rupi ou tesai'y ha heta tapicha mboriahu omandva. Tesai opavaitépe guara he'ise:
ofiecuestiona vaera umi mba’e rerekoha guasupe, globalizacion ofiembohovai vaera
ha inambue vaera umi ko’aga itenondéva Estado rembiapdpe.

Ko mombe’upy ojejapo ohechahaicha tapichakuéra umi sapy’a py’aite ofiehenduva
ine’é. Omokyre’yse chupekuéra ijeheguiete ojuhu haguéd haperéa; avei oipytyvose
mburuvicha kuérape, tapichakuéra joajupe ha tetanguéra organizacionpe.

JEHECHA PUKU REHEGUA

Tekojoja, akarapu’a ombyai'yva tekoha ha py’aguapy: ko’ava omopyrenda vaera
petel arapy iporavéva; petei arapy ifiafetehape tekove hesaiva maymaitépe guar;
petei arapy omboajéva, ohayhuva ha oguerohoryva oikovéva guivépe; ha
tekovekuéra ifambuéva ojuehegui; petei arapy ikatuhape okakuaa katupyry, peteitei
oguerekova, ofomoird ha ofAiomoimba hagua; petei arapy tetdguakuéra remiandu
ombohapehape umi rembiapoukapy opokdva fiande rekovére.

Hetaiterei oi recurso ko’a mba’epota ojehupyty hagua.

CRISIS TESAlI JEGUEREKOPE

“Umi mba’asy ha mano ko’éko’ére oikova, fanembopochy. Ndaha’éi katuete
hetaiterei rupi tapicha hasy ha omanova. Nanembopochy umi mba’asy ha umi mano
oiko rupi politica econémica ha social causa, ofieimponéva fandéve.”

(Centroaméricagui ouva rie’é)

Ko’a ultimo tiémpope, umi cambio econdmico oikdva ko mundope opoko pypuku
gentekuéra salud rehe ha tesaira atencidn jehupyty rehe.

Jepémo ko'aga hetaiteve oi riqueza yvy ari, okakuaa ohdvo pe mboriahu ha
Aembyahyi. Imombyryve ohdvo ojuohegui tetd rico ha imboriahuva, clase social
kuéra, kuia ha kuimba’e, umi ipyahuva ha umi ika’arumava.

Heta of yvypora ne’irava ohupyty hi'upyra, tekombo’e, y hesaiva, tekoha poti, hogara,
yvy, empleo ha tesaire nangareko. Pe Aiomboyke ha fiombotapykue oiko ko’agaite



peve. Ko’a mba’e oguereko relacion mba’asy kuéra ndive ha avei atencidn tesaira
ofieme’évaera ndive.

Umi recurso natural ko arapy oguerekdva opa ohévo pya’eterei. Nande rekoha
ofiembyai ha péva opoko vai enteroite salud rehe, tenonderaite voi imboriahuvéva
salud rehe. Heta hetave ohévo umi foraird; ha umi arma oporohundipa kuaava fane
mongyhyje enteroitépe.

Umi recurso arapypegua ijatypa ohdévo mbovymi pdépe ha ha'ekuéra oiporu
omongakuaa haguéd iganancia. Pe politica neoliberal ha economia rehegua
omboguata mbovymi gobierno poderoso ha umi institucién internacional ha’éva
Banco Mundial, Fondo Monetario Internacional ha Organizacion Mundial del
Comercio. Ko'a politica, ha avei umi empresa transnacional rembiapo lei'yre
oguatava, ko’ava opokovai paite heta tapicha rekove ha rembiapodre, isalud ha ijeiko
pora rehe, Sur gotyo ha avei Norte gotyo.

Umi servicio Estado ome’éva nomoyvatai gentekuéra remikotevé; ko’ava ivaive
ohovo, sa’ive rupi omoi viru upevara gobierno kuéra. Salud rehe fiangareko hetavépe
ndohupytyi, mbovymime guarante oi.

Privatizacibn ombohasyvéntema salud rehe Aangareko ha ndaikatui ihafete pe
jojareko. Ndaipéri rupi tekojoja, oi gueteri umi mba’asy ikatuva ojehapejoko, avei
isarambi jevy mba’asy ha’éva tuberculosis ha akanundu ro’y, ha umi mba’asy pyahu
SIDA hamba’e.

UMI PYRENDA KO MOMBE’UPY REHEGUA

e Tesdi ha jeiko pora jehupyty ha'e petel derecho humano tenondetegua,
ofiemana’yre pire color rehe, raza, religion, kufapa terapa kuimba’e, edad
oguerekoéva, ikatupyrykue, sexo téra clase.

e Petel fAangareko salud rehe ohupytyva enteroitépe, omboyke’'yre avavépe,
oihaicha Declaracion de Alma Ata 1978pe, ha'evaera pyrenda teete petei politica de
salud peguard. Ko’dga tekotevéterei péicha ojehecha; tekojoja, participacién ha
mayma sector ohechahaicha.

e Gobierno kuéra rembiaporatee ha’e upe omoanete salud rehe fiangareko, iporava
ha enteroitépe guarava; avei tekombo’e ha ambueve servicio gente kuéra oikotevéva,
ha ndaha’éi umi ikatuva opaga peguarante.

e Tetagua kuéra ijavaera, upéicha avei inorganizacion kuéra, ojejapota jave, ha avei
ofilemboguata jave, umi politica ha programa tesai rehegua.

e Tesai oi hagua tekotevé oi ambiente politico, econdmico, social ha fisico; tekotevé
itenonde ojejapojave Estado rembiaporad localpeguava, tetdpype ha tetdnguéra
ndiveguava; hendive oguata vaera tekojoja rehegua ha akarapu’a ombyai’'yva tekoha.



PETEI NEHENOI JEKU’ERA

Naraird hagua crisis guasu tesai rehegua mundopype, tekotevé oguata tembiapo
opaichavo: peteitei haicha, comunidad, teta, regidén, arapy haicha, ha avei sector
kuéra oiva rupive. Umi tembijerure Aamoiva ko’ape ikatuta ombohape umi tembiapo.

TESAI HA’E DERECHO HUMANO

Tesai ohechauka compromiso sociedad oguerekéva oi hagua tekojoja. Tesai ha
derecho humano itenonde vaera umi téma econémico ha politico ari.

Ko mombe’upy ohendi tetdnguéra oivape:

e Oipytyvd hagué umi ieha’a oiva ifiafiete hagua derecho tesai rehegua.

e Tojerure mbarete gobierno ha organizacion internacional kuéra omoi hagua
kuatiare ha omboguata tembiap6pe umi apopyra ombo’ajéva derecho tesai rehegua.
e Toipytyvd ipyrenda mbarete hagud umi organizaciéon popular ojopyva gobierno
kuérape omoi hagua tesai ha derecho humano kuéra constitucion ha leikuérape.

e TonReha’a ani ojeporu vai umi necesidad de salud gentekuéra oguerekdva.

UMI MBA’E TESAI NDIVE AVEI OHOVA

Economia guiolado

Economia opoko pypuku gentekuéra salud rehe. Estado rembiapo economia
ryepype omotenondéré tekojoja, tesai ha jeikopora, ikatuete omoporave
gentekuéra salud ha avei economia.

Umi politica viru rehegua, agricola ha industrial, ha avei umi politico
omotenondéva capitalista kuéra remikotevé, oimponéva gobierno ha
organizacién internacional kuéra, oguenohé tapichakuérape hekoteégui ha
hekoverd oganahagui. Umi proceso de globalizacion econdémica ha
liberalizacién oguatava ouvo, omongakuaave umi desigualdad oiva tetdanguéra
oriondive ha avei petei teta ryepype voi.

Heta tetd ko arapypegua, ha tenonderaite umi tuichavéva, oiporu ouvo umi
recurso oguerekéova —ha upépe oike avei castigo econémico ome’éva ha
intervencion militar ojapéva— omopyrenda ha oipysove hagua iposicion kuéra,
ha ko’a mba’e opyvoi vaieterei tetanguéra oiko’ivéva rekovére.

Ko mombe’upy ohendi tetdnguéra maymavape:

e Ojerure mbarete haguéa ta’inambue sistema mundial de comercio, anive hagua
opyr( vaipa derecho social, ambiental ha econdmicore, ha gente kuéra salud rehe;



ha tofiepyrd tohechakuaami tetanguéra sur gotyo oivape. Ko'’a mba’'e inambuéva
apytépe toike avei propiedad intelectual rehegua, patente, ha pe fie’éiome’é hérava
Aspectos Relacionados a Comercio de los Derechos de la Propiedad Intelectual
(TRIPS); toi avei petei compromiso pe Organizacién Mundial de Comercio (OMC)
ryepype; toipytyvd tembiapora oiva fiangarekora salud publica rehe.

e Tojerure mbarete ojehejarei hagua Tercer Mundo odevéva.

e Tojerure mbarete ifambue pypuku haguéd Banco Mundial ha Fondo Monetario
Internacional; ikatu haguéicha ko’a institucion ohechauka ha omboguata mbarete
tetdnguéra oiko’ivéva derecho ha interés kuéra.

e Tojerure mbarete o0sé hagua leikuéra inafietéva ani haguad umi Empresa
Transnacional kuéra rembiapo opoko vai tetdguakuéra salud rehe, ani
ofiemomba’apo reipa chupekuéra, ani ombyaipa tekoha ha ani oikénte teta
soberaniape.

e Tomana hata gobierno kuéra omboguata hagua politica agricola ohecha kuaava
gentekuéra remikotevé ha ndaha’éi mercado rembijerurénte, ofalta’y hagua hi'upyra,
ha ohupyty hagua tembi’u enteroitépe.

e Tojerure mbarete tetd sambyhyhara kuéra omoi hagua tembiapora ofangarekova
salud publica rehe, umi léi propiedad intelectual rehegua rupive.

e Tojerure mbarete opaga haguéd impuesto umi viru ambue tetdgui ouva ha
ndaha’éiva productivo; gananciante ohekava.

e Tofieha’d ofecontrola hagua mayma Estado rembiapo economia pegua, jahecha
ofangarekdpa salud, tekojoja ha género rehe; ha mba’éichapa opoko medio
ambiéntere; tol ipype Iéi ojopyva ko’a mba’e ihafnete hagua.

e Tohovaka umi he’ivape economia ha'eha hetave riqueza ha upévante; tomoi
hekovia ambue ifiumano rekéva ha ijehegui kuaava. Arandu economia pegua
ohechakuaa vaerd medio ambiente oguerekoha ijapyra ha ipaha; importancia
oguerekéva tekojoja ha salud; ha contribucion ome’éva umi trabajo ojepaga’yva,
tenonderaite umi trabajo kufia ojapdva ha ndojehechakuaaiva chupekuéra.

Tembiapora sociedad ryepypegua ha mburuvicha rembiapo pegua

Pe sociedad reko ha iiemongu’e hatd opoko tapichakuéra rekovére ha pe
mba’éichapa onatende hemikotevére. Pe globalizacion econéomica ha pe
privatizacion ombyai pypuku comunidad, familia ha cultarape. Kunare
ofiekotevé eterei oparupiete sociedad onesostene hagua, ha katu heta jevy
ndojeguerekéi en cuenta téra oiko tesarai hemikotevé kuéragui; ojejahéinte
ideréchore ha ojejepohyi idignidad rehe.

Institucion publica kuéragui ofiemongu’e ipyrenda ha opyta ikangy. Heta
hembiapora kuéra onembohasa sector privadope, sobre todo umi
corporacionpe, térd umi institucion nacional ha internacionalpe; ko’dva
ndojagarrai voi i-responsabilidad gentekuéra renondépe. Onemokangy avei
partido politico ha sindicato kuéra, ha upe aja ohemombarete ohévo umi grupo
conservador ha fundamentalista. Tekotevé okakuaa democracia participativa



politicokuéra organizacion ryepype. Ha’e necesidad ikatu’yva oha’aré upe
tesaka ha responsabilidad mongakuaa ha moariete.

Ko mombe’upy ohendi tetdnguéra maymavape:

e Tojerure mbarete ha toipytyvd Estado omoi haguéa tembiapora oguata afetéva
problema social kuéra renondépe ha toparticipa ipype gentekuéra.

e Ta'inafete peteicha kufia ha kuimba’'e derecho omba’apdvo; avei ofiefianduka
hagud, oparticipa hagua politica Aiemboguatape, libertad de religibnpe, tekombo’épe
ha oikove hagua ojejahei’yre hese.

e Tojopy gobierno kuérape omoi hagua léi ofiecumpliva, ofiangareko ha omoarnete
hagua tesai iande retepegua, Aane akad ha hane angapegua, ha avei derechokuéra
humanohaicha oguerekdva umi tapicha oiko’ivéva.

e Tojerure mbarete tekombo'e ha tesai itenonde hagua Estado rembiapdpe.
Ha'evaerd tekombo’e icalidad porava, reinteva ha obligatoria mayma mitd ha
kakuaape guara, tenonderaite kufiakuérape guara.

e Tojerure mbarete oipytyvé hagua persona ha comunidad kuéra saludpe: tembiapo
omboguatava institucidon publica kuéra (ikatuva ha’'e mitare fangareko, hi'upyra
Aeme’é ha 6ga apo fiemboguata).

e Tocondena ha tofieha’ad ojepe’a hagua mayma Estado rembiapo ikativa omosé
mbaretépe tapicha kuérape ijyvygui, hoga téra hembiapdgui.

e Tombohovai mbarete umi ombyaiséva mayma derecho ha libertad yvypora
mba’éva, tenonderaite kufiakuéra ha umi imbovyvéva rekove.

e Tombohovai mbarete turismo sexual; avei kufia ha mitadnguéra fievende oikéva
mundopyre.

Tembiapora medio ambiéntepe

Opyvoi mbarete salud rehe ko’da mba’e: ofiemongy’a y ha arapy, clima
inambuepa pya’e, michive ohévo capa de ozono, ojeporu energia atdbmica ha
umi yty chugui oséva, umi quimico téxico oporovenenava, biodiversidad
onehundiva ohévo, ka’aguy kuéra jeity ha yvy hembyai. Ko’a mba’e vai mata ha
hapépe jajuhuta hina: recurso natural kuéra jeporu vai, ndaipéri jehecha puku,
oi chéntese ha mba’epota, ha umi teta irrikova ogasta rasapa. Ko nembyaipa
guasu oikéva tekotevé onenfrenta ha ofiecambia pya’e ha pypuku.

Ko mombe’upy ohendi tetanguéra maymavape:

e Toi responsable hembiapo vaikuére umi empresa guasu guasu, ha avei instituciéon
publica ha militar kuéra; umiva causa ofiembyai tekoha ha opyvoi vai tapichakuéra
salud rehe.

e Tojerure mbarete mayma proyecto akarapu’ara ojestudia haguéa salud ha tekoha
guiolado; ha tojejoko umi ikatuva ko’avape ombyai.

e Tojerure mbarete gobierno kuéra ofiecompromete pya’e hagua sa’ive hagua umi
gas de invernadero iterritériope ha ani hagua oiporu umi tecnologia oporombyaiva.



e Ani opermiti ojegueru tetd imboriahuvape umi yty veneno ha radiactivo ha toheka
mba’éichapa sa’ivéta yty tetdme ojeproduciva.

e Tetanguéra toiporu umi mba’e oikotevévante ha ani ohundipa recurso disponible
oiva; tojejopy umi tetd rikope omomichi hagué iconsumo ha constaminacion petei 90
por ciento.

e Tojerure mbarete mba’apohara kuérape guard of haguad salud ha seguridad
hembiapodpe; toguereko hesape oimba porapa pe tembiapo renda.

e Tojerure mbarete ojehapejoko hagua umi accidente ikatuva oiko mba’apohape,
comunidadpe ha ogapype.

e Tombotove umi patente ikativa oho contra la vida ha ani oiemonda umi arandu
ka’aty, tetd ha ypykue kuéra mba’éva.

e Tojeguereko akarapu’a ambiental ha social rechaukaha omanava la gente rekére
ha ofemopyrendava comunidadpe; ha toi forma ojehecha jepi haguéd ohdévo
mba’éichapa ofiembyai ambiente ha ojepoko vai gentekuéra salud rehe.

Guerra, mbarete jeporu ha norairdé

Guerra, mbarete ha norair6 ombyai comunidad ha yvypoéra dignidad. Hata
opyvoi tapichakuéra salud rehe, hetepegua ha inakamegua rehe, tenonderaite
kuna ha mitakuna kuéra rehe. Umi arma tetanguéra ojogua ha ovendéva
omomboriahu sociedadpe, ojeporu rupi hetaiterei recurso ko’avara.

Ko mombe’upy ohendi tetdnguéra maymavape:

e Toipytyvd umi campafa ha fAemongu’e oikova pyaguapy favorpe ha
armamentismo contrape.

e Toipytyvdé campaia ojejapdva umi arma oporojukapava contrape.

e Toipytyvd umi femongu’e gentekuéra ojapdéva ojehupyty haguéd py’aguapy
hekopeguava ha hi'arekuaava, tenonderéite umi tetd ofhape foraird ha
jejukapaguasu.

e Tocondena ojejapo ramo mitagui soldado; ha oiko ramo kufia ha mitakufare
Aembosarai vai ha jejuka.

e Tojerure mbarete opa hagua ocupacion militar, oho rupi dignidad humana
contrape.

e Torrechaza umi oiporuva pytyvé humanitario objetivo militar-ra.

e Tojerure mbarete inambue pypuku haguad Consejo de Seguridad de las Naciones
Unidas, ikatu haguéicha ofunciona democraticamente.

e Tojerure mbarete anive hagua Naciones Unidas ha peteiteiva Estado kuéra
oiporu castigo otro tetare ha ombyai tetdgua kuéra salud.

e Toipytyvd umi Aemongu’e ojejapovape, ojedeclara hagua zona de paz ha
arma’yre oikéva, heta tapichakuéra aty, tava ha comunidad.

e Toipytyvd umi tembiapo oikdva ojehapejoko ha imbovyve hagua mbarete ha
pochy jeporu, tenonderaite kuimba’ekuéra apytépe, ha iporadve hagua py’aguapype
jeiko ofiondivekuéra.



e Toipytyvd umi tembiapo ha femongu’e oikéva ojehapejoko haguéd desastre
natural ha sa’ive hagué yvypora sufrimiento umivagui ouva.

Salud rehe nangareko gentekuéra oikotevéhaicha

Ko mombe’upy ojerure mbarete pe nangareko salud rehe taha’e enteroitépe
guara, ndaha’éi opagakuaava peguara anonte. Salud rehe nangarekora servicio
kuéra ha’evaera democratico, responsable ha oguerekoéva recurso suficiente.

Ko mombe’upy ohendi tetanguéra maymavape:

e Tol privatizacion contrape, ojaposéva Estado ha umi politica internacional kuéra
Servicio de Salud rehe; ko’dava ojapo saludgui petei mercaderia ojejogua ha
ofievendéva.

e Tojerure mbarete gobierno kuéra omoi hagua Atencidn Primaria Salud pegua;
avei of hagua umi servicio gratuito ha enteroitépe ohupytyva.

e Tojopy gobierno kuérape omoi hagua tetapype Estado rembiapora salud ha poha
kuéra rehegua; ha umiva toAiecumpli en la practica.

e Tojerure mbarete ani hagua gobierno kuéra opermiti ojeprivatiza umi servicio de
Salud Estado ome’éva; ha tomoi léi ofiecumpliva sector privado peguara saludpe
omba’apodva.

e Tojerure mbarete ifiambue pypuku hagua Organizacibn Mundial de la Salud
OMS), ideprovécho haguaicha mboriahupe.

e Toipytyvd mbarete gentekuéra oguereko hagua poder ha control salud
Aemboguatape.

e Toipytyvd mbarete umi fiepohano tradicional ojeporu hagua, ha ofiomoird hagua
Atencion Primaria de Salud ndive.

e Tojerure mbarete ifambue hagua capacitacion ofeme’éva saludpe
omba’apovape; taikatupyryve orresolve haguéd problema; ha tomba’apokuaave
icomunidad ndive.

e Tomyesakd umi técnica doctor kuéra oiporuva ha avei ipohakuéra, ikatu
haguaicha orresponde gentekuéra necesidadpe.

e Tojerure mbarete investigacion tesaira ojejapova orresponde hagua necesidad
afieteguape ha tojejapo en forma responsable. Ha'evaera tapicha yvypéra ha salud
publicare omafava; ha orrespetava persona rekopora.

e Tojykeko derecho gentekuéra oguerekova oku’évo ijeheguiete sexo porupe ha
mitd yvy ari jererupe; ha ani haguéd Estado oimpone mba’éicha vaerapa familia
retakue petel ogapype. Peteiteiva oguereko derecho oiporuvo método isegurovéva
oplanifica hagua ifamilia.

Gentekuéra participacion hesaive hagua arapy

Tekotevé imbarete gentekuéra joaju ha iemongu’e onetoma hagua umi medida
entérope ouporava, ha’éva responsable ha hesakadva. Tekotevé ofiemoanete



umi derecho tetdguahaicha jaguerekdéva; avei tetd ~Remboguatapegua,
mba’ererekopegua ha arandupegua. Gobierno kuéra oguereko responsabilidad
omboguatavo derecho a la salud ha mayma derecho humano kuéra entérope
ohupyty haguaicha; sociedad civil pegua aty ha movimiento kuéra katu, medio
de comunicacion kuéra ndive, ofieha’advaera la gente oguereko hagué pu’aka ha
control Estado rembiapo rehe salud pegua inanete hagua en la practica.

Ko mombe’upy ohendi tetdnguéra maymavape:

e Tofeforma organizacién de base imbaretéva ojapo haguéa analisis ha omboguata
hagué tembiapo.

e Tomoi tembiaporé oipytyvova gentekuéra participacidon umi servicio de salud
Aemboguatape.

e Tojerure mbarete gentekuéra organizacion oparticipa hagua umi aty salud
reheguape, tetapype ha internacional haicha.

e Toipytyvd umi iemongu’e local, oguata hagua democracia participativa ryepype,
ha tojoaju ohovo petei red tuichava ryepype, ko arapy tuichakue javeve.

Asamblea de Salud de los Pueblos (ASP)

Ne’éndy: (Vocabulario)

Mombe’upy: declaracién
Arapy: mundo

Mboaje: respetar

Katupyry: talento, capacidad
Jerure mbarete: exigir
Tesaka: transparencia
Moariete : asegurar, hacer realidad
Mbotove: rechazar

. Juavyreko: desigualdad
10.Jopa’y: injusticia
11.Herekopy: bienes, riquezas
12. Tembiapoukapy: decisiones
13. Jojareko: igualdad

14.Rairb: combatir

15. Apopyré: practica, programa
16.Mbohovai: oponerse

Mi ONG se llama Nemongetara - Programa de Comunicacién y Educacién Popular. La
direccion es: Cedro N° 1095 esquina Encarnacion. Teléfono y fax: 595 21 558629; que es
también la direccion de mi domicilio, donde tengo el teléfono 595 21 552098. Asuncion -
Paraguay.

Cordialmente, Dionisio dgauto@rieder.net.py

